
Formaðurin í Landsfelag Pensjónist­
anna leggur ikki fingrarnar ímillum 
her í blaðnum mánadagin, tá hann 
sigur, at føroyska samfelagið er við 
at gerast eitt samfelag, har hvør ein­
stakur bara hugsar um sjálvan seg.

Tað var á evnisdegi í Suðuroy um 
vikuskiftið, at Arne Thorsteinsson 
segði sína hugsan um rákið, sum 
sambært honum fær Føroyar aftur 
í tíðina, tá fólkapensjónin var ein 
olmussa.

Formaður pensjónistanna sipar 
til førda politikkin hjá landsstýri­
num og avgerðina um, at hvør ein­
stakur sjálvur skal rinda til sína 
pensjón. Hann ávarar føroyingar 
ímóti beinleiðis at verða lumpaðir 
av politikarunum. 

Hann vísir á, at veruliga ætlanin 
ikki er at tryggja føroyingum nakað 
luksuslív á ellisárum við góðari eft­
irløn.

– Tað er púra greitt, at ætlanin 
hjá politikarunum er, at tá ið fólk 
hava spart upp til sína egnu, priv­
atu pensjón, so skal almenna fólka­
pensjónin avtakast.

Og mistankin hjá pensjónista­
formanninum er ikki heilt ógrund­
aður. Vit hava sæð tað fyrr, at pol­
itikarar serta tiltøk í verk, til dømis 
inntøkulógirnar frá 1985 við eitt nú 
oljuavgjaldi. Tá var talan um fyribils 
tiltøk. Men slík fyribilstiltøk kunnu 
skjótt gerast varandi: 

Tá fólk hava vant seg við tankan 
um at gjalda – og at gjalda »ov 

nógv«, so vilja politikarar ikki taka 
skipanina av aftur.

Arne Thorsteinsson vísir á, at 
samstundis sum hetta hendir, so 
skal almenna fólkapensjónin aftur 
verða ein olmussa, ella ein fátækra­
veiting, sum hon var fyrr.

Hann vísir eisini á vandan við 
Arbeiðsmarknaðareftirlønargrunn­
inum, sum millum manna verður 
róptur Samhaldsfasti.

– Hann er nú lagdur undir Fíggj­
armálaráðið, og tað skal ikki undra 
meg, at hann endar í landskassa­
num, áðrenn vit vita av, sigur Arne 
Thorsteinsson, sum vísir á, at tá 
endar hann í stórapotti og kann 
brúkast til onnur endamál, enn 
hann varð ætlaður til.

Hann vísir á, at tað eru sterkar 
politiskar kreftir, sum vilja leggja 
Samhaldsfasta og fólkapensjónina 
saman til eina fátækraveiting til tey, 

sum ikki hava sína egnu pensjón.
Tað er eyðsæð, at fólkapensjónin  

í Føroyum er afturúrsigld. At av­
bjóðingarnar eru stórar er eisini 
greitt. Skipanin við Samhalds­
fasta er ein góð og solidarisk skip­
an – sum er einføld at umsita. Hon 
kundi væl verið ment til at verið 
nógv sterkari, enn hon er í dag. 

Hevði ein so smidlig skipan 
kunna verið bróðurparturin av pen­
sjónini – har aðrar privatar pensjón­
ir vóru ískoyti, so hevði helst nógv 
verið vunnið. 

Pensjónistar bangnir fyri at 
verða lumpaðir av politikarum

Óttast fólkapensjónina

Siga eitt og gera 
nakað annað

Hava selt og 
keypt skip fyri 
hálva milljard

Uppsjóvarveiðan gevur 
stór avkast til advokar 
fyri skipasølur.

Tað ljóðar sum ein 
skrøna, men síðani árs­
byrjan eru skip keypt 
og seld fyri 458 milljónir 
krónur í Føroyum.

Undir vanligum um­
støðum hevði talan verið 
um totala broyting í okk­
ara fiskiflota, men hesar 
sølurnar hava so at siga 
allar havt til endamáls 
at tryggja, at makrel­ og 
silda kvotur hava kunna 
verið fluttar millum reið­
arí og skip.

Hesar upplýsingar 
komu fram í Løgting­
inum, tá ið Høgni Hoydal, 
Tjóð veldi, spurdi lands­
stýris mannin við fiski­
vinnu málum, hvussu 
nógv ar skipasølur eru 
farnar fram higartil í ár.

Spurningurin er helst 
settur, tí í vinnuni vita øll, 

at tað ber til at flyta skip 
og veiðuloyvir, soleiðis 
kvot ur nar enda hjá skip­
um, sum hava útgerð at 
fiska uppsjóvarfisk.

Í millum manna verður 
hetta nevnt karusellin, tá 
ið skip formliga verða 
flutt millum reiðarí.

Landsstýrismaðurin 
sigur, at tað er ikki Fiski­
mála ráðið, men skipa­
skrá set ingin, sum hoyrir 
undir Sjóvinnustýrið, 
sum tekur sær av hesum.

Høgni Hoydal vildi 
eis ini vita, hvussu nógv 
veiðu loyvir eru flutt 
millum skip í ár.

Landsstýrismaðurin 
svarar:

– Við heimild í §8 í løg­
tings lóg um vinnuligan 
fiskiskap kann veiðiloyvi 
verða flutt av einum skipi 
á eitt annað við ella utt­
an veiðiloyvi. Higartil í 
2014 eru 12 flytingar av 
veiði loyvum farnar fram. 
Av hesum hevur Fiski­
mála ráðið avgreitt átta 
flytingar og VØRN fýra 
flytingar.

Løgmaður og føroyska javnaðarumboðið á Fólkatingi raktu egið 
mál, tá ið føroyski útflutnignurin til Russlands  var á skránni

Tað hevur vakt ans í danska 
ríkinum og fyrst og fremst í 
Føroyum, at løgmaður hevur 
verið á ferð í Moska og tosað 
um handilsviðurskiftir, sam­
stundis sum allur vestur­
heim urin annars roynir 
at leggja trýst á Russland 
í samband við kreppuna í 
Ukraina.

Kaj Leo Holm Johannesen, 
løgmaður, fór knappliga 
av stað til Moskva, har 
hann skuldi hitta russiskar 
myndug leikar. Afturkomin 
av ferð ini kundi hann vissa 
før oysku vinnuna um, at 
Føroyar ikki eru boykottaðar 
av Russlandi í samband við 
stríð ið um Ukraina – og hetta 
tí Før oyar ikki eru partar av 
ES.

Gott fyri vinnuna
Fyri føroysku vinnuna vóru 
hetta sjálvandi kærkomin 
boð at fáa. Føroyar útfluttu 
í fjør 325.000 tons av upp­
sjóvar fiski til Russlands, so 
tað sigur seg sjálvt, at talan 
er um ein ómetaliga stóran 
markn að, sum kann taka 
ímóti stórum nøgdum av 
mat vøri.

Vinnan fegnast eisini, tí 
tað er ikki fyrr enn í august í 
ár, at handilsbannið, sum ES 
setti móti Føroyum í sam­

bandi við makrel­ og silda­
ósemjuna var tikið av aftur. 
Tann stongsillin gjørdi, at 
Russland tá var ein uppaftur 
meira týðandi makrnaður 
fyri før oysku útflytararnar.

Politiskt rok
Føroyska javnaðarumboðið 
á Fólkatingi, Sjúrður Skaale, 
var tann fyrsti, sum gjørdi 
vart við, at hann ikki helt, 
at tað var rætt av løgmanni 
sjálv um at fara til Moskva 
og gera avtalu við russisku 
myndug leikarnar.

Sjúrður Skaale helt, at 
talan í veruleikanum var 
um, at løgmaður við hesum 
stakk NATO og vesturheimin 
í ryggin. Á sínari Facebook­
síðu skrivaði Sjúrður Skaale:

– Fyri tað fyrsta ger hann 
við hesum púra greitt, at 
vit IKKI halda handil fyri 
seg og politikk og diplomati 
fyri seg. Vit ikki bara selja 
til Russlands. Vit hálsfevna 
Russland politiskt! Og tað 
gera vit samstundis sum 
NATO ger klárt at verja ávís 
lima lond móti møguligum 
russ iskum álopi, og ES helst 
herð ir síni tiltøk!

Uttanlandsnevndin hjá 
Løg tinginum var um hetta 
mundi á ferð í Íslandi og 
Grøn landi og sat til kaffemik 

í Nuuk tá ið løgmaður fór av­
stað til Moskva. 

Hóast nevndin í øllum 
makrel samráðingunum hev­
ur verið ein aprtur av bak­
land inum hjá sam ráðingar­
fólk unum við Jákupi 
Vester gaard á odda, so valdi 
løg maður í hesum serliga 
føri als ikki at ráð føra seg við 
nevnd ina.

Hetta fall bæði for mann­
inum, Jákupi Mikkelsen, 
Fólka flokkurin, og Helga 
Abrahamsen, Sambands­
flokk urin, fyri bróstið. Hóast 
báðir vóru hóvligir í orðum, 
tá ið teir gjørdu við merk­
ingar til avgerð løgmans, so 
var ongin ivi um, at teir vóru 
sera misnøgdir.

Alment kjak
Málið var tikið upp í kjak­
inum í sjónvarpinum. 
Sjúrður Skaale skuldi verja 
tað, sum hann hevði lagt løg­
mann undir at gjørt, men 
verjan bleiv meira eitt skot í 
egið mál.

Sjúrður Skaale segði í 
kjak inum, at hóast vestur­
heimurin roynir at leggja 
trýst á Putin og Russland, so 
skal føroyska vinnan halda 
fram at selja til russar. Tað 
er í lagi.

Tað sum ikki er í lagi er, at 

løgmaður fór til Russ lands at 
tosa við russiskar myndug­
leikar og á politiskum støði 
gera avtalur við teir.

Stutt sagt helt fólka tings­
maðurin, at vit eiga at venda 
blinda eygað til og halda 
fram við at selja til Russlands 
– og so vóna at onnur lond 
ikki leggja til merkis, at vit 
útflyta til eitt land, sum 
vesturheimurin annars er í 
stríði við.

Hann segði, at eitt er hvat 
vit siga og gera politiskt – 
eitt annað er hvat vit gera í 
veruleikanum.

Eitt politiskt sjálvmál, 
sum vísti greitt alt tað, sum 
veljarin sigur um politikk og 
politikkarar:

– Siga eitt og gera nakað 
heilt annað.

Løgmaður gjørdi eisini 
eitt sjálvmál. Hann leyp 
uttan landsnevndina um, tá 
ið hann fór avstað, og hann 
fekk útheimin at venda 
radaran móti Føroyum.

Fyribils gagnar út flutn­
ingurin til Russlands Føroy­
um og nógvir føroyingar 
halda tað er rætt at halda 
fram við útflutningi okkara 
til Russlands. 

Framtíðin fer at vísa, hvat 
rætt var at gera.

Sjúrður Skaale

Asbjørn Senior

Kaj Leo Holm Johannesen

Høgni Hoydal

Jacob Vestergaard

Meira áhugaverd 
sum granskari í Føroyum

Amanda og Janus Vang fluttu úr USA til Føroya fyri tveimum 
árum síðani við tveimum børnum og tveimum ph.d. prógvum í 
lívlæknafrøði. Nú er hon í ferð við at finna nýggjar viðgerðir móti 
kroniskum tarmbruna, og hann er stjóri á granskarasetrinum iNOVA.
Amanda og  Janus valdu Føroyar, tí tey 
vildu geva børnunum ein tryggan upp­
vøkst ur. Men tey vildu eisini sleppa at 
brúka sínar førleikar sum granskarar 
í lívlæknafrøði frá Universitetinum í 
Con nec ti cut, har tey bæði høvdu tikið 
ph.d. prógv. 

– Vit kundu valt eina yrkisleið sum 
gransk arar millum tey fremstu á okkara 
øki í Boston ella Kalifornia. Men tað 
hevði størri týdning fyri okkum at búgva 
í einum tryggum samfelagi, sum virðir 
menn iskju og familju, sigur Amanda.

Amanda er úr Alaska, og Janus er 
uppvaksin í Danmark, men hevur før  oy­
ska mammu. Tey bæði hittust í Con nec­
ti cut, har tey bæði vóru ph.d.  lesandi í 
lív læknafrøði.

Janus hevur lisið lívfrøði á Uni ver si­
tetinum í Roskilde við sergrein í bygn­
að ar lívfrøði og hevur starvast í tvey ár 

sum granskari á Universitetinum í Keyp­
manna havn. 

Amanda hevur sergrein í heiliráðfrøði 
og immunologi og hevður arbeitt í eitt ár 
á einari immunologiskari rann sókn ar­
stovu á Harvard Medical School.

Tað tók sína tíð, áðrenn tey fingu 
møgu leika fyri at brúka sínar førleikar 
í Føroyum. Amanda var í eitt ár heima 
við tí yngstu dóttrini, meðan Janus 
gjørdi sína ph.d. lidna og eitt skifti eis ini 
arbeiddi við at spreingja út fyri Markna­
gils deplinum.  

Samstundis gjørdu tey alt tað, tey 
vóru ment, fyri at fáa samband við fólk í 
før oyska granskingarumhvørvinum.

– Tað tók sína tíð, men eg var ongantíð 
bang in fyri, at eg ikki fór at kunna brúka 
mín ar førleikar, tí vit vildu búgva í Før­
oy um. Eg var vís í, at Føroyar høvdu brúk 
fyri tí, sum vit duga, og at okkurt fór at 

vísa seg, sigur Amanda. 
Amanda hevur nú fingið stuðul frá 

Gransk ing ar ráðnum til  eina verkætlan 
um betri viðgerð til fólk við kroniskum 
tarm bruna, ið er ein álvarslig sjúka, sum 
er meira enn tvær ferðir so vanlig í Før­
oy um sum aðrastaðni. 

Janus hevur fingið starv sum stjóri á 
nýggja granskarasetrinum iNOVA, sum 
hann skal standa fyri  at byggja upp frá 
grund ini.

Amanda er sera væl nøgd við um støð­
ur nar, sum hon hevur sum granskari í 
Fø roy um. 

– iNOVA, Ílegusavnið og samstarvið 
við Lands  sjúkra hús ið gera, at tað ber til 
at granska á høg um stigi í Før oy um. Eg 
eri meiri áhuga verd sum sam starvs fe lagi 
hjá við ur kend um útlendskum gransk­
ar um nú,  tí eg havi atgongd til til feingi, 
sum eingin annar hev ur,  sigur Amanda.

Mikudagsblaðið verður borið ókeypis til hvørt húsarhald í Føroyum!

Tað verður í flúgving millum 
Føroyar og suðurolnd, at ís­
lendska flogfelagið Primera 
Air fer í kapping við Atlants­
flog.

in.fo visti mánadagin at 
siga, at íslendska flogfelagið 
ætlar sær at flúgva til og úr 
Føroyum. 

Hóast hvørki felagið ella 
flogvallamyndugleikar vilja 
siga nakað um málið, so er 
greitt, at tað ikki er á dan­
markarrutuni, at felagið ætlar 
sær í kapping við Atlants­
flog, men heldur við at flyta 
føroyingar beinleiðis úr Før­
oyum til suðurlond, eitt nú til 
Italia, sum Atlantsflog hevur 
slept við nýggju strategiini. 
Ein avgerð hjá Atlantsflog, 
sum føroyska ferðavinnan 
harmast um, tí har vóru 
longu fleiri áhugaverd 

sambond knýtt við at fáa fólk 
úr Italia hendanvegin.

Íslendska flogfelagið hev­
ur verið í samskifti við yms­
ar partar í føroysku ferða­
vinnuni, tí ætlanin er eisini 
at flyta fólk úr suðurlondum 
hendavegin – serliga í lágárs­
tíð.

Tað er eisini sera væl 
hóskandi, at Primera Air 
nýtir Boeing flogfør, tí reint 
tekniskt hóska tey eins væl 
til flogvøllin í Vágum, sum 
Airbusflogførini hjá Atlants­
flog.

Primera Air er eitt chart­
erflogfelag, sum serliga røkir 
charterflúgving.

Tað einasta, sum Jákup 
Sverri Kass, flogvallarstjóri, 
vildi siga um málið var, »at 

samskfiti er millum 
p a r t a r ­

nar«.
Men sum in.fo skilir, so 

eru ætlanirnar hesaferð 
rættiliga ítøkiligar, og at tað 
ikki er nakað, sum skal bíða 
til næsta summar – men rut­
ur, sum kunnu verða aktuell­
ar longu í heyst ella vetur, tí 
felagið hevur nógvan yvir­
kapasitet í lágárstíðini.

Primera Air er eitt ís­
lendskt charterflogfelag, 
sum varð stovnað 2003 við 
navninum JetX. Tað er Prim­
era Travel Group, sum eigur 
felagið – og sum eisini eigur 
felagið Bravo Tours.

Flogfelagið hevur sítt høv­
uðssæti í Íslandi, haðani fel­
agið verður stýrt. Flogførini 
eru fyri tað mesta stationerað 
í útlondum, í Skandinavia, 
haðani tey flúgva ferðafólk 
á charterferðir og røkja aðrar 
fyrifallandi uppgávur.

Umframt Ísland, so hevur 
Primera Air eisini eina deild í 
Danmark, sum tó er eitt sjálv­
støðugt felag, nevnt Primera 
Air Scandinavia. Primera Air 
flýg­ ur við Boeing 

f l o g f ø r u m . 
Tey hava seks 
737-800 og 

tvey 737-700 
flogfør.

Primera Air skal flúgva millum 
Føroyar og suðurlond

týsdag mikudagin

Petur Skeel 
Jacobsen 
greiðir frá 
um veðrið

hósdagin

Seinnapart:
Fleyr til gul av eystri ella av ymsum 
ættum og sirm ella mjørki. men onkur 
sólglotti. Hitin millum 11 og 14 stig.

Fleyr til gul av landsynningi og sirm 
ella mjørki. Hitin millum millum 11 
og 14 stig.

Fleyr til gul av suðri og útsyningi og 
um kvøldið okkurt æli. Hitin millum 11 
og 14 stig.

Veðrið fríggjadagin og 
leygardagin:
Gul til stívt andøvsgul av vestri, 
leygardagin minni vindur. Okkurt 
æli fríggjamorgunin, annars turt 
og sólglottar. Hitin millum 10 og 
14 stig.

Veðrið týsnáttina:
Eitt hátrýstryggur  frá Finlandi til 
Føroya vikna nakað.

Veðrið mikunáttina:
Eitt brúgvalag í útnyrðing úr 
Føroyum stendur mestsum í stað.
    

1-6 m/s

1-6 m/s1-6 m/s

1-6 m/s

1-6 m/s1-6 m/s

mála ráðið, men skipa­
skrá set ingin, sum hoyrir 
undir Sjóvinnustýrið, 
sum tekur sær av hesum.

Høgni Hoydal vildi 
eis ini vita, hvussu nógv 
veiðu loyvir eru flutt 
millum skip í ár.

Landsstýrismaðurin 
svarar:

– Við heimild í §8 í løg­
tings lóg um vinnuligan 
fiskiskap kann veiðiloyvi 
verða flutt av einum skipi 
á eitt annað við ella utt­
an veiðiloyvi. Higartil í 
2014 eru 12 flytingar av 
veiði loyvum farnar fram. 
Av hesum hevur Fiski­
mála ráðið avgreitt átta 
flytingar og VØRN fýra 
flytingar.

Løgmaður og føroyska javnaðarumboðið á Fólkatingi raktu egið 
mál, tá ið føroyski útflutnignurin til Russlands  var á skránni

Tað hevur vakt ans í danska 
ríkinum og fyrst og fremst í 
Føroyum, at løgmaður hevur 
verið á ferð í Moska og tosað 
um handilsviðurskiftir, sam­
stundis sum allur vestur­
heim urin annars roynir 
at leggja trýst á Russland 
í samband við kreppuna í 
Ukraina.

Kaj Leo Holm Johannesen, 
løgmaður, fór knappliga 
av stað til Moskva, har 
hann skuldi hitta russiskar 
myndug leikar. Afturkomin 
av ferð ini kundi hann vissa 
før oysku vinnuna um, at 
Føroyar ikki eru boykottaðar 
av Russlandi í samband við 
stríð ið um Ukraina – og hetta 
tí Før oyar ikki eru partar av 
ES.

Gott fyri vinnuna
Fyri føroysku vinnuna vóru 
hetta sjálvandi kærkomin 
boð at fáa. Føroyar útfluttu 
í fjør 325.000 tons av upp­
sjóvar fiski til Russlands, so 
tað sigur seg sjálvt, at talan 
er um ein ómetaliga stóran 
markn að, sum kann taka 
ímóti stórum nøgdum av 
mat vøri.

Vinnan fegnast eisini, tí 
tað er ikki fyrr enn í august í 
ár, at handilsbannið, sum ES 
setti móti Føroyum í sam­

bandi við makrel­ og silda­
ósemjuna var tikið av aftur. 
Tann stongsillin gjørdi, at 
Russland tá var ein uppaftur 
meira týðandi makrnaður 
fyri før oysku útflytararnar.

Politiskt rok
Føroyska javnaðarumboðið 
á Fólkatingi, Sjúrður Skaale, 
var tann fyrsti, sum gjørdi 
vart við, at hann ikki helt, 
at tað var rætt av løgmanni 
sjálv um at fara til Moskva 
og gera avtalu við russisku 
myndug leikarnar.

Sjúrður Skaale helt, at 
talan í veruleikanum var 
um, at løgmaður við hesum 
stakk NATO og vesturheimin 
í ryggin. Á sínari Facebook­
síðu skrivaði Sjúrður Skaale:

– Fyri tað fyrsta ger hann 
við hesum púra greitt, at 
vit IKKI halda handil fyri 
seg og politikk og diplomati 
fyri seg. Vit ikki bara selja 
til Russlands. Vit hálsfevna 
Russland politiskt! Og tað 
gera vit samstundis sum 
NATO ger klárt at verja ávís 
lima lond móti møguligum 
russ iskum álopi, og ES helst 
herð ir síni tiltøk!

Uttanlandsnevndin hjá 
Løg tinginum var um hetta 
mundi á ferð í Íslandi og 
Grøn landi og sat til kaffemik 

í Nuuk tá ið løgmaður fór av­
stað til Moskva. 

Hóast nevndin í øllum 
makrel samráðingunum hev­
ur verið ein aprtur av bak­
land inum hjá sam ráðingar­
fólk unum við Jákupi 
Vester gaard á odda, so valdi 
løg maður í hesum serliga 
føri als ikki at ráð føra seg við 
nevnd ina.

Hetta fall bæði for mann­
inum, Jákupi Mikkelsen, 
Fólka flokkurin, og Helga 
Abrahamsen, Sambands­
flokk urin, fyri bróstið. Hóast 
báðir vóru hóvligir í orðum, 
tá ið teir gjørdu við merk­
ingar til avgerð løgmans, so 
var ongin ivi um, at teir vóru 
sera misnøgdir.

Alment kjak
Málið var tikið upp í kjak­
inum í sjónvarpinum. 
Sjúrður Skaale skuldi verja 
tað, sum hann hevði lagt løg­
mann undir at gjørt, men 
verjan bleiv meira eitt skot í 
egið mál.

Sjúrður Skaale segði í 
kjak inum, at hóast vestur­
heimurin roynir at leggja 
trýst á Putin og Russland, so 
skal føroyska vinnan halda 
fram at selja til russar. Tað 
er í lagi.

Tað sum ikki er í lagi er, at 

løgmaður fór til Russ lands at 
tosa við russiskar myndug­
leikar og á politiskum støði 
gera avtalur við teir.

Stutt sagt helt fólka tings­
maðurin, at vit eiga at venda 
blinda eygað til og halda 
fram við at selja til Russlands 
– og so vóna at onnur lond 
ikki leggja til merkis, at vit 
útflyta til eitt land, sum 
vesturheimurin annars er í 
stríði við.

Hann segði, at eitt er hvat 
vit siga og gera politiskt – 
eitt annað er hvat vit gera í 
veruleikanum.

Eitt politiskt sjálvmál, 
sum vísti greitt alt tað, sum 
veljarin sigur um politikk og 
politikkarar:

– Siga eitt og gera nakað 
heilt annað.

Løgmaður gjørdi eisini 
eitt sjálvmál. Hann leyp 
uttan landsnevndina um, tá 
ið hann fór avstað, og hann 
fekk útheimin at venda 
radaran móti Føroyum.

Fyribils gagnar út flutn­
ingurin til Russlands Føroy­
um og nógvir føroyingar 
halda tað er rætt at halda 
fram við útflutningi okkara 
til Russlands. 

Framtíðin fer at vísa, hvat 
rætt var at gera.

Sjúrður Skaale

